
FRANTSES
KANONAREN
AITZINEAN:
HERRI HARRESIA!

Gu, jendarteko hainbat esparrutatik —
elkartegintzatik, sindikalgintzatik, politi-
katik, prentsatik, argitalpengintzatik, la-
borantzatik, gastronomiatik, kiroletik zein
kulturatik, heldu garen Euskal Herriko
herritarrok,

Gu, herrietako besten antolatzaileok,

Gu, gure lurraldean inplikatzen garen
eta bertan gure geroa irudikatzen dugun
gazteok,

Gu, faxismoaren eta frankismoaren bik-
timen zein gudari eta erresistenteen on-
dorengook;

Gu, auzitegietan auzipetzeko Pierre-
Edouard Stérinek jazartzen gaituen
euskal militanteok;
Miarritzen antolatua
den Frantses Kano-
na egitea eta ekitaldi
horrek Euskal Herrira
inportatzen ahal duen
gorroto eta zatiketa di-
namika errefusatzen
dugu. Horregatik, hel-
du den azaroaren
28an, larunbatarekin,
11:00etan  Biarritzeko
Irati aretoan eginen den

mobilizazio herritar, jendetsu, alaitsu eta
determinatu batera deitzen dugu, baita
izpiritu eta helburu berak partekatzen di-
tuzten beste ekimenetara ere.

Ezin dugu onartu Frantses Kanonak bi-
latzen duena:
- Gure herrira “bizikidetza eta lurraldea
biziarazten” irakastera etorri nahi iza-
tea, Euskal Herriak aspalditik lantzen
baititu horiek bere herrietako bestetan,
Herri Urratsen, Nafarroaren Egunean,
Korrikan, Lurraman, gaztetxeetan, ziki-
roetan, pefetan eta poteoetan. Inoiz oroi-
tarazten duen “saltxitxoi-arno beltz ape-
ritifa” menuak edo “frantses lurraldea
eta ondarea balioestea” bezalako for-
mulak lehenetsi gabe; izan ere, argi
ulertzen dugu zein biztanle-talde
baztertu nahi dituzten halako for-
mulek;

- Bazterketa eta diskriminazioa
praktikatzea eta aldarrikatzea,
komunikazio itxura atsegin
baten eta, aitzinetik, otordu ho-
rietan egiazki ikusten di-
ren jokabideei buruzko
kritiketatik babesteko
prestatutako gutun
baten gibelean ezku-
tatuz: beso luzatzeak,
adierazpen arrazistak,
jarrera sexistak nahiz
agresibitate alkoholi-
zatuak bazkari batzuei
lotuak ;

- Pierre-Edouard Stérin zerga-iheslari
milioidunak eta faxosferaren zati handi
batek Frantses Estatuan eskuin muturre-
ko ideiak eta balioak nagusiarazteko abia-
tutako hegemonia kulturalaren aldeko
borrokaren mozorroetako bat izatea.

- Euskal Herrian ospatu nahiizatea, Euskal
Herriak 40 urte luzez faxismoa eta frankis-
moa bere eta herriaren ariman ezagutu
eta pairatu zituenean;

Inciz baino determinatuagoak gara

Frantses Kanonaren aitzinean mobilizatze-

ko:
- Euskal Herria erbeste eta emigrazio-
lurraldea izan zelako, eta egun harrera
herria delako, non elkarbizitza Pierre-
Edouard Stérinek sustatzen dituen ideiak
nagusi diren lurraldeetan baino ainitzez
hobeto gauzatzen den. Ez dugu onartu-
ko batzuek hemen beste leku batzuetan
loratzen laguntzen duten tentsio, liskar
eta diskriminazio giroak inportatu nahi
izatea.

- Desbideratze-operazio bat delako, ustez
arriskuan den identitate frantsesa larrial-
diko auzia dela sinetsarazi nahi duena.
Guk, aldiz, gure lurraldeko egiazko errea-
litateak ikusten ditugu: euskararen aurka-
ko mehatxua, jakina, baina baita herrian
bizitzeko eta etxebizitza eskuratzeko
eskubidearen aurkako mehatxua ere;
erosahalmena; lan- eta bizi-baldintza
duinak; justizia sozial eta fiskala; klima-
ren egonkortasuna eta biodibertsitatea;

laborantza-lurrak eta ur-baliabideak;
sexu- eta genero bortizkeriaren biktima
diren emazteak eta haurrak; sexu-orien-
tazioagatik, azalaren koloreagatik edo
erlijioagatik erasoak pairatzen dituzten
pertsonak; osasun- eta hezkuntza-siste-
ma publikoa; haurrak eta adineko pertso-
nak hartzeko aukerak eta baldintzak; eta
abar. Horiek dira mehatxupean.

- Frantses Kanonaren sustatzaileak, hala
nola, Pierre-Alexandre de Boisse, Géraud
Du Fayet De La Tour edo Pierre-Edouard
Stérin, arazo eta kezka horietatik milaka
kilometrora direlako; eta sustatu nahi di-
tuzten balio eta programak, haatik, arazo
horiek larriagotzera heldu direlako.

Izenpetzen dugunok, jendarte inklusi-
bo, abegikor eta aurrerakoia aldarrikatzen
dugu; aniztasunaren eta elkartasunaren
alde engaiatzen den Euskal Herri bizi bat.
Beti izanen gara jendartean zatiketa, gorro-
toa eta beldurra zabaltzen dituztenen aitzi-
nean. Zatiketa, uniformizazioa eta bazterke-
ta dinamika horiek ez dute lekurik ez Euskal
Herrian, ez nihun.

Frantses Kanonaren aitzinean, bil gaitezen
eta osa dezagun giza harresi irmo bat, de-
mokrazia, berdintasuna eta elkartasuna
azkeneraino defendatzeko.

Frantses Kanona ez Euskal Herrian, ez ni-
hun! Herri harresia!



